ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

 Ո Ր Ո Շ ՈՒ Մ

2024 թվականի N   -Ն
 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔՐԵԱԿԱՆ ՕՐԵՆՍԳՐՔԻ 85-ՐԴ ՀՈԴՎԱԾԻ ՀԱՄԱՁԱՅՆ ՊԱՏԻԺԸ ԿՐԵԼՈՒՑ ՊԱՅՄԱՆԱԿԱՆ ՎԱՂԱԺԱՄԿԵՏ ԱԶԱՏՎԱԾ ԴԱՏԱՊԱՐՏՅԱԼՆԵՐԻ, ԱՅՆ ԱՆՁԱՆՑ, ՈՐՈՆՑ ՆԿԱՏՄԱՄԲ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔՐԵԱԿԱՆ ՕՐԵՆՍԳՐՔԻ 84-ՐԴ ՀՈԴՎԱԾԻ ՀԱՄԱՁԱՅՆ ՊԱՏԻԺԸ ՊԱՅՄԱՆԱԿԱՆՈՐԵՆ ՉԻ ԿԻՐԱՌՎԵԼ ԿԱՄ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔՐԵԱԿԱՆ ՕՐԵՆՍԳՐՔԻ 86-ՐԴ ՀՈԴՎԱԾԻ ՀԱՄԱՁԱՅՆ ՊԱՏԺԻ ԿԱՏԱՐՈՒՄԸ ՀԵՏԱՁԳՎԵԼ Է, ՔՐԵԱԿԱՏԱՐՈՂԱԿԱՆ ՀԻՄՆԱՐԿՆԵՐԻՑ ԵՎ ԿԱՐԳԱՊԱՀԱԿԱՆ ԳՈՒՄԱՐՏԱԿԻՑ ՊԱՏԻԺԸ ԼՐԻՎ ԿՐԵԼՈՒՑ ԱԶԱՏՎԱԾ ԱՆՁԱՆՑ, ԿԵՆՑԱՂԱՅԻՆ ՈԼՈՐՏՈՒՄ ՊԱՐԲԵՐԱԲԱՐ ԻՐԱՎԱԽԱԽՏՈՒՄ ԿԱՏԱՐԱԾ ԱՆՁԱՆՑ, ՊՈՌՆԿՈՒԹՅԱՄԲ ԶԲԱՂՎՈՂ ԱՆՁԱՆՑ, ԲԺՇԿԱԿԱՆ ՕԳՆՈՒԹՅՈՒՆ ԵՎ ՍՊԱՍԱՐԿՈՒՄ ԻՐԱԿԱՆԱՑՆՈՂ ՀԱՍՏԱՏՈՒԹՅՈՒՆՆԵՐՈՒՄ ՀԱՇՎԱՌՎԱԾ՝ ԱԼԿՈՀՈԼԱՄՈԼՈՒԹՅՈՒՆ, ԹՄՐԱՄՈԼՈՒԹՅՈՒՆ, ԴԵՂԱՄՈԼՈՒԹՅՈՒՆ ԿԱՄ ԹՈՒՆԱՄՈԼՈՒԹՅՈՒՆ ԱԽՏՈՐՈՇՈՒՄ ԿԱՄ ՀՈԳԵԿԱՆ ԱՌՈՂՋՈՒԹՅԱՆ ԽՆԴԻՐ ՈՒՆԵՑՈՂ ԱՆՁԱՆՑ, ԻՆՉՊԵՍ ՆԱԵՎ ԲՆԱԿՈՒԹՅԱՆ ՎԱՅՐ ՉՈՒՆԵՑՈՂ ԹԱՓԱՌԱՇՐՋԻԿ ԿԱՄ ՄՈՒՐԱՑԻԿ ԱՆՁԱՆՑ ՊՐՈՖԻԼԱԿՏԻԿ (ԿԱՆԽԱՐԳԵԼԻՉ) ՀԱՇՎԱՌՈՒՄ ԻՐԱԿԱՆԱՑՆԵԼՈՒ ԿԱՐԳԸ ՍԱՀՄԱՆԵԼՈՒ ՄԱՍԻՆ
 

«Ոստիկանության մասին» օրենքի 19-րդ հոդվածի 1-ին մասի 6-րդ կետի համաձայն՝ Հայաստանի Հանրապետության կառավարությունը որոշում է.
[bookmark: _Hlk164590930]1. Սահմանել Հայաստանի Հանրապետության քրեական օրենսգրքի 85-րդ հոդվածի համաձայն, պատիժը կրելուց պայմանական վաղաժամկետ ազատված դատապարտյալների, այն անձանց, որոնց նկատմամբ, Հայաստանի Հանրապետության քրեական օրենսգրքի 84-րդ հոդվածի համաձայն, պատիժը պայմանականորեն չի կիրառվել, կամ, Հայաստանի Հանրապետության քրեական օրենսգրքի 86-րդ հոդվածի համաձայն, պատժի կատարումը հետաձգվել է, քրեակատարողական հիմնարկներից և կարգապահական գումարտակից պատիժը լրիվ կրելուց ազատված անձանց, կենցաղային ոլորտում պարբերաբար իրավախախտում կատարած անձանց, պոռնկությամբ զբաղվող անձանց, բժշկական օգնություն և սպասարկում իրականացնող հաստատություններում հաշվառված` ալկոհոլամոլություն, թմրամոլություն, դեղամոլություն կամ թունամոլություն ախտորոշում կամ հոգեկան առողջության խնդիր ունեցող անձանց, ինչպես նաև մշտական բնակության վայր չունեցող թափառաշրջիկ կամ մուրացիկ անձանց պրոֆիլակտիկ (կանխարգելիչ) հաշվառում իրականացնելու կարգը՝ համաձայն հավելվածի։
2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:


Հայաստանի Հանրապետության
վարչապետ                                                                                                Ն. Փաշինյան

                                                                                                   «  »____________2024թ.
ք․ Երևան


























Հավելված
Հայաստանի Հանրապետության
Կառավարության 2024 թվականի                  
 N ….-Ն որոշման


Կ Ա Ր Գ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔՐԵԱԿԱՆ ՕՐԵՆՍԳՐՔԻ 85-ՐԴ ՀՈԴՎԱԾԻ ՀԱՄԱՁԱՅՆ ՊԱՏԻԺԸ ԿՐԵԼՈՒՑ ՊԱՅՄԱՆԱԿԱՆ ՎԱՂԱԺԱՄԿԵՏ ԱԶԱՏՎԱԾ ԴԱՏԱՊԱՐՏՅԱԼՆԵՐԻ, ԱՅՆ ԱՆՁԱՆՑ, ՈՐՈՆՑ ՆԿԱՏՄԱՄԲ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔՐԵԱԿԱՆ ՕՐԵՆՍԳՐՔԻ 84-ՐԴ ՀՈԴՎԱԾԻ ՀԱՄԱՁԱՅՆ ՊԱՏԻԺԸ ՊԱՅՄԱՆԱԿԱՆՈՐԵՆ ՉԻ ԿԻՐԱՌՎԵԼ ԿԱՄ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔՐԵԱԿԱՆ ՕՐԵՆՍԳՐՔԻ 86-ՐԴ ՀՈԴՎԱԾԻ ՀԱՄԱՁԱՅՆ ՊԱՏԺԻ ԿԱՏԱՐՈՒՄԸ ՀԵՏԱՁԳՎԵԼ Է, ՔՐԵԱԿԱՏԱՐՈՂԱԿԱՆ ՀԻՄՆԱՐԿՆԵՐԻՑ ԵՎ ԿԱՐԳԱՊԱՀԱԿԱՆ ԳՈՒՄԱՐՏԱԿԻՑ ՊԱՏԻԺԸ ԼՐԻՎ ԿՐԵԼՈՒՑ ԱԶԱՏՎԱԾ ԱՆՁԱՆՑ, ԿԵՆՑԱՂԱՅԻՆ ՈԼՈՐՏՈՒՄ ՊԱՐԲԵՐԱԲԱՐ ԻՐԱՎԱԽԱԽՏՈՒՄ ԿԱՏԱՐԱԾ ԱՆՁԱՆՑ, ՊՈՌՆԿՈՒԹՅԱՄԲ ԶԲԱՂՎՈՂ ԱՆՁԱՆՑ, ԲԺՇԿԱԿԱՆ ՕԳՆՈՒԹՅՈՒՆ ԵՎ ՍՊԱՍԱՐԿՈՒՄ ԻՐԱԿԱՆԱՑՆՈՂ ՀԱՍՏԱՏՈՒԹՅՈՒՆՆԵՐՈՒՄ ՀԱՇՎԱՌՎԱԾ՝ ԱԼԿՈՀՈԼԱՄՈԼՈՒԹՅՈՒՆ, ԹՄՐԱՄՈԼՈՒԹՅՈՒՆ, ԴԵՂԱՄՈԼՈՒԹՅՈՒՆ ԿԱՄ ԹՈՒՆԱՄՈԼՈՒԹՅՈՒՆ ԱԽՏՈՐՈՇՈՒՄ ԿԱՄ ՀՈԳԵԿԱՆ ԱՌՈՂՋՈՒԹՅԱՆ ԽՆԴԻՐ ՈՒՆԵՑՈՂ ԱՆՁԱՆՑ, ԻՆՉՊԵՍ ՆԱԵՎ ԲՆԱԿՈՒԹՅԱՆ ՎԱՅՐ ՉՈՒՆԵՑՈՂ ԹԱՓԱՌԱՇՐՋԻԿ ԿԱՄ ՄՈՒՐԱՑԻԿ ԱՆՁԱՆՑ ՊՐՈՖԻԼԱԿՏԻԿ (ԿԱՆԽԱՐԳԵԼԻՉ) ՀԱՇՎԱՌՈՒՄ ԻՐԱԿԱՆԱՑՆԵԼՈՒ 

1. Սույն կարգով սահմանվում է հետևյալ անձանց պրոֆիլակտիկ (կանխարգելիչ) հաշվառում իրականացնելու հետ կապված իրավահարաբերությունները՝
1) Հայաստանի Հանրապետության քրեական օրենսգրքի 85-րդ հոդվածի համաձայն, պատիժը կրելուց պայմանական վաղաժամկետ ազատված դատապարտյալների, 
2) այն անձանց, որոնց նկատմամբ Հայաստանի Հանրապետության քրեական օրենսգրքի 84-րդ հոդվածի համաձայն պատիժը պայմանականորեն չի կիրառվել, 
3) այն անձանց, որոնց նկատմամբ Հայաստանի Հանրապետության քրեական օրենսգրքի 86-րդ հոդվածի համաձայն պատժի կատարումը հետաձգվել է, 
4) քրեակատարողական հիմնարկներից և կարգապահական գումարտակից պատիժը լրիվ կրելուց ազատված անձանց, 
5) կենցաղային ոլորտում պարբերաբար իրավախախտում կատարած անձանց, 
6) պոռնկությամբ զբաղվող անձանց, 
7) բժշկական օգնություն և սպասարկում իրականացնող հաստատություններում հաշվառված` ալկոհոլամոլություն, թմրամոլություն, դեղամոլություն կամ թունամոլություն ախտորոշում կամ հոգեկան առողջության խնդիր ունեցող անձանց, 
8) մշտական բնակության վայր չունեցող թափառաշրջիկ կամ մուրացիկ անձանց:
[bookmark: _Hlk165023418]2. Սույն կարգի 1-ին կետում նշված անձանց պրոֆիլակտիկ (կանխարգելիչ) հաշվառումն իրականացնում է Հայաստանի Հանրապետության ներքին գործերի նախարարության ոստիկանության համայնքային ոստիկանությունը (այսուհետ՝ համայնքային ոստիկանություն):
3. Համայնքային ոստիկանության ծառայողները, տեղամասի անձնագրում հաշվառում և անհատական պրոֆիլակտիկ (կանխարգելիչ) միջոցառումներ են իրականացնում հետևյալ հետևյալ ժամկետներով`
1) Հայաստանի Հանրապետության քրեական օրենսգրքի 85-րդ հոդվածի համաձայն պատիժը կրելուց պայմանական վաղաժամկետ ազատվածներին՝ մինչև դատարանի կողմից նշանակված փորձաշրջանի ավարտը 
2) այն անձանց, որոնց նկատմամբ Հայաստանի Հանրապետության քրեական օրենսգրքի 84-րդ հոդվածի համաձայն պատիժը պայմանականորեն չի կիրառվել` մինչև դատարանի կողմից նշանակված փորձաշրջանի ավարտը.
3) Հայաստանի Հանրապետության քրեական օրենսգրքի 86-րդ հոդվածի համաձայն պատժի կատարումը հետաձգվել է` մինչև դատարանի կողմից նշանակված փորձաշրջանի ավարտը.
4) քրեակատարողական հիմնարկներից և կարգապահական գումարտակից պատիժը լրիվ կրելուց հետո ազատվածներին` մինչև մեկ տարի։ Հաշվառման ժամկետը հաշվարկվում է ազատազրկման վայրից վերադառնալու օրվանից։ Հաշվառման ժամեկտի ավարտից հետո, այն կարող է երկարացվել ևս մեկ տարի ժամկետով, բայց ոչ ավել, քան անձի դատվածության մարումը կամ վերացումը․
5) կենցաղային ոլորտում պարբերաբար իրավախախտումներ թույլ տվող անձանց` մինչև մեկ տարի։ Հաշվառման ժամկետը կարող է երկարացվել մինչև կենցաղային բնույթի վեճի ավարտը։
6) պոռնկությամբ զբաղվող անձանց` մինչև մեկ տարի.
7) բժշկական օգնություն և սպասարկում իրականացնող հաստատություններում հաշվառված` ալկոհոլամոլություն, թմրամոլություն, դեղամոլություն կամ թունամոլություն ախտորոշում ունեցող անձանց` մինչև բժշկական օգնություն և սպասարկում իրականացնող հաստատություններում հաշվառումից հանելը.
8) բժշկական օգնություն և սպասարկում իրականացնող հաստատություններում հաշվառված, շրջապատի համար վտանգ ներկայացնող` հոգեկան առողջության խնդիր ունեցող անձանց` մինչև բժշկական օգնություն և սպասարկում իրականացնող հաստատություններում հաշվառումից հանելը.
9) մշտական բնակության վայր չունեցող թափառաշրջիկ կամ մուրացիկ անձանց` մինչև մեկ տարի: Հաշվառման ժամկետը կարող է երկարացվել մինչև մուրացկանությամբ կամ թափառաշրջիկությամբ չզբաղվելու վերաբերյալ հիմնավոր տեղեկություններ ստանալը։
4. Սույն կարգի 1-ին կետում նշված անձանց հաշվառման համար հիմք են հանդիսանում համապատասխան դատական ակտը, դատախազից, քննիչից, հետաքննության մարմիններից կամ օպերատիվ ծառայություններից ստացված միջնորդագրերն ու տեղեկությունները, Հայաստանի Հանրապետության արդարադատության նախարարության քրեակատարողական հիմնարկներից կամ պրոբացիայի ծառայությունից կամ Հայաստանի Հանրապետության պաշտպանության նախարարության կարգապահական գումարտակից ստացված իրազեկումները, ծանուցագրերը, բնակչության բժշկական օգնություն և սպասարկում իրականացնող հաստատությունների կողմից ներկայացված տեղեկությունները, վարչական իրավախախտումներ կատարելու վերաբերյալ ոստիկանության ստորաբաժանումներում առկա նյութերը, կենցաղային ոլորտում պարբերաբար իրավախախտումներ թույլ տալու վերաբերյալ հիմնավոր տեղեկությունները կամ պետական կառավարման, տեղական ինքնակառավարման մարմիններից կամ ուսումնական հաստատություններից ստացված տեղեկությունները, որոնք վկայում են սույն կարգի 1-ին կետում նշված հանգամանքների կամ փաստերի մասին:
5. Հաշվառման մեջ գտնվող անձի նկատմամբ հսկողությունը դադարեցվում է`
1) նոր հանգամանքներ ի հայտ գալու (հաշվառման հիմքերը վերանալու, վերասոցիալականացվելու) դեպքում,
2) հաշվառման սահմանված ժամկետը լրանալու, բացառությամբ սույն կարգի 5-րդ կետով նախատեսված դեպքերի դեպքում,
3) նոր հանցագործություն կատարելու համար ազատազրկման դատապարտվելու դեպքում,
4) մահվան դեպքերում:
6. Անհատական պրոֆիլակտիկ աշխատանքների նպատակն է հաշվառված անձանց հետ նրանց բնակության կամ ուսման վայրերում պարբերաբար հանդիպումների, բացատրական և այլ աշխատանքների միջոցով զերծ պահել նրանց նոր իրավախախտումներ կատարելուց և վերաինտեգրել նրանց հասարակությունում:
7. Սույն կարգի 1-ին կետի 4-6-րդ ենթակետերում նշված անձանց վերաբերյալ կազմվում են պրոֆիլակտիկ գործեր, իսկ սույն կարգի 1-ին կետի 1-3-րդ, 7-րդ և 8-րդ կետերում նշված անձինք հաշվառվում են ցուցակով: 
8. Պրոֆիլակտիկ գործին տրվում է միասնական հաշվառման մատյանի հերթական համարը: Պրոֆիլակտիկ գործում կուտակվում են անձի ազգակցական կապերի, մտադրությունների, կատարած իրավախախտումների մասին և օպերատիվ հետաքրքրություն ներկայացնող այլ անհրաժեշտ տեղեկություններ: Յուրաքանչյուր ամիս կազմվում են նշված անձանց վարքագծի և ապրելակերպի նկատմամբ հսկողության արդյունքների մասին տեղեկանքներ:
9. Պրոֆիլակտիկ գործերը և հսկողական քարտերը յուրաքանչյուր ամիսը մեկ անգամ ստուգվում են համայնքային ոստիկանության բաժնի պետի ծառայության գծով տեղակալի կողմից, իսկ յուրաքանչյուր եռամսյակը մեկ անգամ` բաժնի պետի կողմից: Ստուգման արդյունքների հիման վրա պրոֆիլակտիկ գործերում և հսկողական քարտերում կատարվում են համապատասխան գրառումներ:
10. Սույն կարգի 1-ին կետի 4-6-րդ ենթակետերում նշված անձանց կողմից հանցագործություն կատարելու յուրաքանչյուր դեպքում` սահմանված կարգով կատարվում է հանցագործություն կատարած հաշվառվողի հետ անհատական պրոֆիլակտիկ աշխատանքներ կատարող համայնքային ոստիկանության ծառայողի ծառայողական քննություն:
11. Հաշվառումից հանված անձանց պրոֆիլակտիկ գործերը պահվում են մեկ տարի ժամկետով` համայնքային ոստիկանության բաժնի պետի ծառայության գծով տեղակալի մոտ:
12. Սույն կարգի 11-րդ կետում նշված ժամկետը լրանալուց հետո՝ հաշվառումից հանված անձանց պրոֆիլակտիկ գործերը հանձնվում են ոստիկանության տարածքային բաժնի քարտուղարություն և ոչնչացվում սահմանված կարգով:






















ՀԻՄՆԱՎՈՐՈՒՄ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔՐԵԱԿԱՆ ՕՐԵՆՍԳՐՔԻ 85-ՐԴ ՀՈԴՎԱԾԻ ՀԱՄԱՁԱՅՆ ՊԱՏԻԺԸ ԿՐԵԼՈՒՑ ՊԱՅՄԱՆԱԿԱՆ ՎԱՂԱԺԱՄԿԵՏ ԱԶԱՏՎԱԾ ԴԱՏԱՊԱՐՏՅԱԼՆԵՐԻ, ԱՅՆ ԱՆՁԱՆՑ, ՈՐՈՆՑ ՆԿԱՏՄԱՄԲ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔՐԵԱԿԱՆ ՕՐԵՆՍԳՐՔԻ 84-ՐԴ ՀՈԴՎԱԾԻ ՀԱՄԱՁԱՅՆ ՊԱՏԻԺԸ ՊԱՅՄԱՆԱԿԱՆՈՐԵՆ ՉԻ ԿԻՐԱՌՎԵԼ ԿԱՄ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔՐԵԱԿԱՆ ՕՐԵՆՍԳՐՔԻ 86-ՐԴ ՀՈԴՎԱԾԻ ՀԱՄԱՁԱՅՆ ՊԱՏԺԻ ԿԱՏԱՐՈՒՄԸ ՀԵՏԱՁԳՎԵԼ Է, ՔՐԵԱԿԱՏԱՐՈՂԱԿԱՆ ՀԻՄՆԱՐԿՆԵՐԻՑ ԵՎ ԿԱՐԳԱՊԱՀԱԿԱՆ ԳՈՒՄԱՐՏԱԿԻՑ ՊԱՏԻԺԸ ԼՐԻՎ ԿՐԵԼՈՒՑ ԱԶԱՏՎԱԾ ԱՆՁԱՆՑ, ԿԵՆՑԱՂԱՅԻՆ ՈԼՈՐՏՈՒՄ ՊԱՐԲԵՐԱԲԱՐ ԻՐԱՎԱԽԱԽՏՈՒՄ ԿԱՏԱՐԱԾ ԱՆՁԱՆՑ, ՊՈՌՆԿՈՒԹՅԱՄԲ ԶԲԱՂՎՈՂ ԱՆՁԱՆՑ, ԲԺՇԿԱԿԱՆ ՕԳՆՈՒԹՅՈՒՆ ԵՎ ՍՊԱՍԱՐԿՈՒՄ ԻՐԱԿԱՆԱՑՆՈՂ ՀԱՍՏԱՏՈՒԹՅՈՒՆՆԵՐՈՒՄ ՀԱՇՎԱՌՎԱԾ՝ ԱԼԿՈՀՈԼԱՄՈԼՈՒԹՅՈՒՆ, ԹՄՐԱՄՈԼՈՒԹՅՈՒՆ, ԴԵՂԱՄՈԼՈՒԹՅՈՒՆ ԿԱՄ ԹՈՒՆԱՄՈԼՈՒԹՅՈՒՆ ԱԽՏՈՐՈՇՈՒՄ ԿԱՄ ՀՈԳԵԿԱՆ ԱՌՈՂՋՈՒԹՅԱՆ ԽՆԴԻՐ ՈՒՆԵՑՈՂ ԱՆՁԱՆՑ, ԻՆՉՊԵՍ ՆԱԵՎ ԲՆԱԿՈՒԹՅԱՆ ՎԱՅՐ ՉՈՒՆԵՑՈՂ ԹԱՓԱՌԱՇՐՋԻԿ ԿԱՄ ՄՈՒՐԱՑԻԿ ԱՆՁԱՆՑ ՊՐՈՖԻԼԱԿՏԻԿ (ԿԱՆԽԱՐԳԵԼԻՉ) ՀԱՇՎԱՌՈՒՄ ԻՐԱԿԱՆԱՑՆԵԼՈՒ ԿԱՐԳԸ ՍԱՀՄԱՆԵԼՈՒ ՄԱՍԻՆ
[bookmark: _Hlk164591954]ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

1. Ընթացիկ իրավիճակը և իրավական ակտերի ընդունման անհրաժեշտությունը.
ՀՀ կառավարության 2014 թվականի նոյեմբերի 6-ի N 1254-Ն որոշմամբ սահմանվել էր համայնքային ոստիկաության գործունեության կազմակերպման կարգը: Գործող որոշումն ընդունվել էր հիմք ընդունելով «Ոստիկանության մասին» օրենքի 12-րդ հոդվածում ամրագրված լիազորող նորմը, սակայն 2022 թվականի դեկտեմբերի 16-ին ընդունված «Ոստիկանության մասին» օրենքում լրացումներ և փոփոխություններ կատարելու մասին» օրենքի 3-րդ հոդվածի 1-ին կետի համաձայն՝ օրենքի ամբողջ տեքստում՝ «Կառավարությունը» բառը փոխարինվել է «Լիազոր մարմնի ղեկավարը» բառերով, բացառությամբ 15-րդ հոդվածի 2-րդ մասի, 19-րդ հոդվածի 1-ին մասի 3-րդ և 4-րդ կետերի, 31-րդ, 32-րդ, 34-րդ հոդվածների և 40.1-ին հոդվածի 1-ին և 2-րդ մասերի: 
Իրականացված օրենսդրական փոփոխության արդյունքում ՀՀ կառավարության 2014 թվականի նոյեմբերի 6-ի N 1254-Ն որոշման համար լիազորող նորմ նախատեսող՝ «Ոստիկանության մասին» օրենքի 12-րդ հոդվածում ամրագրված լիազորող նորմը վերապահվել է ոչ թե Կառավարությանը, այլ Ներքին գործերի նախարարին, ինչից ելնելով ՀՀ կառավարության 2014 թվականի նոյեմբերի 6-ի N 1254-Ն որոշումն ուժը կորցրած է ճանաչվելու: 
Միևնույն ժամանակ, ՀՀ կառավարության 2014 թվականի նոյեմբերի 6-ի N 1254-Ն որոշման 26-35-րդ կետերը սահմանել էին որոշակի անձանց հաշվառմանը վերաբերող կարգավորումներ, որոնք պետք է սահմանվեն ՀՀ կառավարության որոշմամբ՝ հիմք ընդունելով «Ոստիկանության մասին» օրենքի 19-րդ հոդվածի 1-ին մասի 6-րդ կետի պահանջները: 
Այդ կետն ուղղակի ամրագրում է, որ ՀՀ կառավարության որոշմամբ պետք է սահմանվի Հայաստանի Հանրապետության քրեական օրենսգրքի 85-րդ հոդվածի համաձայն, պատիժը կրելուց պայմանական վաղաժամկետ ազատված դատապարտյալների, այն անձանց, որոնց նկատմամբ, Հայաստանի Հանրապետության քրեական օրենսգրքի 84-րդ հոդվածի համաձայն, պատիժը պայմանականորեն չի կիրառվել, կամ, Հայաստանի Հանրապետության քրեական օրենսգրքի 86-րդ հոդվածի համաձայն, պատժի կատարումը հետաձգվել է, քրեակատարողական հիմնարկներից և կարգապահական գումարտակից պատիժը լրիվ կրելուց ազատված անձանց, կենցաղային ոլորտում պարբերաբար իրավախախտում կատարած անձանց, պոռնկությամբ զբաղվող անձանց, բժշկական օգնություն և սպասարկում իրականացնող հաստատություններում հաշվառված` ալկոհոլամոլություն, թմրամոլություն, դեղամոլություն կամ թունամոլություն ախտորոշում կամ հոգեկան առողջության խնդիր ունեցող անձանց, ինչպես նաև մշտական բնակության վայր չունեցող թափառաշրջիկ կամ մուրացիկ անձանց պրոֆիլակտիկ (կանխարգելիչ) հաշվառում իրականացնելու կարգը, ինչը և իրականացվում է սույն նախագծով։



2. Առաջարկվող կարգավորման բնույթը.
Նախագծով առաջարկվում է համապատասխանեցնել համայնքային ոստիկանության գործունեությունը կարգավորող ենթաօրենսդրական ակտերը գործող օրենսդրական կարգավորումներին և «Ոստիկանության մասին» օրենքի 19-րդ հոդվածի 1-ին մասի 6-րդ կետում նախատեսված անձանց հաշվառման կարգը հաստատել ՀՀ կառավարության որոշմամբ: Առաջարկվում է ընդունել ՀՀ կառավարության նոր որոշում, այլ ոչ թե փոփոխություններ կատարել ՀՀ կառավարության 2014 թվականի նոյեմբերի 6-ի N 1254-Ն որոշման մեջ, քանի որ վերջինս ուժը կորցրած է ճանաչվում, իսկ 10 կետի համար պահպանել մի որոշում, որի բովանդակությունն էլ ենթարկվել է էական փոփոխությունների, նպատակահարմար չէ:

3. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը.
Ներիքն գործերի նախարարություն:
 
4․ Լրացուցիչ ֆինանսական միջոցների անհրաժեշտությունը և պետական բյուջեի եկամուտներում և ծախսերում սպասվելիք փոփոխությունները․
Նախագծի ընդունման դեպքում Հայաստանի Հանրապետության պետական բյուջեի եկամուտների և ծախսերի մասով փոփոխություններ չեն առաջանա:
 
5. Կապը ռազմավարական փաստաթղթերի հետ 

Նախագծի ընդունումը չի բխում ռազմավարական փաստաթղթերից։

6․ Ակնկալվող արդյունքը.
 Նախագծի ընդունմամբ ակնկալվում է ապահովել օրենսդրական և ենթաօրենսդրական ակտերի համահունչ լինելը՝ սահմանելով «Ոստիկանության մասին» օրենքի 19-րդ հոդվածի 1-ին մասի 6-րդ կետում նախատեսված անձանց հաշվառման կարգը:
 

